
tu 1nutrautrauwan na mala’es

ulra a sasa vangesaran a zemazenga, a ’azi ziyan
mingadan pakangaway mu, kuretalrased zemengazenga kietan zatu
wavaawan. ulra saya wari kazu a tawki a trau makalrang kazu, tu
pazengayaw kanantu trinawtrau intaw. mazazayar zatu wavalesan aruwa
sakuzaw karakuwa nazu.

aruwa saliyusan piya Ira kanizu na zenga zi zuwa izu na tawki melaka
kanizu na zenga. muvasuk tu anger na kuwatreng zi, ’azi pukunueman
kanintaw kana ’azi ziya mingadan, mareanger intaw, ini na zenga mu maw
inku zi nu ’azi ku trima’i mu, Kuwazu iniyan za trau za tratrima’. tawan ku
kapazangalaw tremima’ awa? izu na tawki ’azi Ira muwai veray za
sakuwazu, tu kiumalray telu kuzulr nuy tratrima’anay? ” izu na vangsaran
mu mazalram kaninia na tawki na trau ’azi muwai paturus kanantu
pinazazayaran za ku wavalesan veray, kasa ilremes zi kemaarekez marengay
“’azi ku tratrima’an. ’azi ku maranger kitaraeman kaninu. zi harem kana
wari ’azi u miturus kananta kinuretan nu aidaidan pakakatras
mutumakavetr’an kuzawan natu trima’.” kalikedan makavetra’an kuzawan!
kemazu ku kana iniyan za anger tremima’ za makavetran kuzawan kanini na

zenga? “ nu kuwazu mu alra mangangaraya ta! >’ kema inia na zemazenga

Na vangesaran.

pakalrang kaninia nantu inukudayan likuzan Ira mu, masalr maya’ za
sinsi. nu "uninan nu ’aremeng lra mu kemazu kemasurimet menadanadam,
pakalrang za muketrep misama’ na ami kazu kana zemazenga intaw mu,
maw na salaw mingadan Ira.

izu na tawki na trau mu, kiruwaday kanizu na vangesaran tu kazazuwa
wariyan mu, tu kalalupay Ira izu na Iremak. patari ulra saya wari nantu
aliali’an mukuwa martrevutrevunga kantaw zi mumalr za, ali! ulra sasaya
Iremak a walra wa! kanini na pidawariyan mukuwa mi mena’uwa kanizu na
salaw mingadan na zemazenga kanantu pinuwayar nantu zinenga, ulra
sasaya tu zinenga kamawan kaninu, nantu pinupana nantu trima’ mu
makavetra’an kuzawan. izu na zenga tu ikakuwa mu ““ mala’es ” kema.
kinger intaw, kamawan za kipangse’ za kawi, izu na tawki payas mianger
kana aziyu ziya muketrep ami pakangaway, izu nantu ikakuda kana
zemazenga. inia na Iremak salaw panana kanintaw zi payas mukuwa maya’a
kanizu na zemazenga, zi tu uwayaw sungalay, zi trima’ay Ira za

makavetra’an kuzawan izu na zenga.

